
Donostia, 2017ko ekainaren 23a

IDAZKARI NAGUSIARI

CRISTINA-ENEA PARKEAN ARRAPALA IRISGARRIA EGITEKO PROIEKTUARI BURUZKO KONTROL

MOZIOA

Irabazi  Donostia  udal  taldeko  zinegotzi  Loïc  Alejandrok,  Udalbatzaren  Organo  Araudiko  98.

artikuluak  adierazten  duena  aintzakotzat  hartu  eta  KONTROL  MOZIO  hau  aurkezten  du,  Gune

Publikoen Batzordean (Obrak eta Hiri Zerbitzuak) hilabete honetan, Cristina-Enea parkean arrapala

irisgarria egiteko proiektuko zuhaitzei buruz.

JUSTIFIKAZIOA

Hil honen 18tik (igandea) 19ra (astelehena) bitartean, Cristina-Enea parkean irisgarritasuna hobetze

aldera parkearen itxitura hormaren alboko bidea egiteko proiektuaren esparruan, dozenaka zuhaitz

bota ziren Cristina-Enea parkean. Mozketa horrek  herritarren kezka handia eragin du;  igandean

bertan mozketari buruzko kartelak jarri zituzten parkean eta sare sozialetan. 

Proiektuak beste sarbide bat eraikitzea planteatzen du, Mikel Laboa pasabidearen eta Gladys del

Estal  pasabidearen  artean,  hartara  betetzeko  20/97 Legea,  68/2000 Dekretua  eta

314/2006 Dekretua, EAEko irisgarritasunari buruzkoak.

Dokumentuak  dioenez  (6. or.),  gaur  egungo  bidea  eraitsita,  eta  bide  berria  itxitura  hormarantz

eramanda, plataforma berde bat lortzen da, zuhaitzik gabea, baina landare berriak landatu daitezke,

eta hala, ibilbide berria egiteko nahitaez zuhaitzak kendu behar hori ahal den neurrian arindu.

Dokumentuak beste atal batean dioenez (19. or.),  zenbait zuhaitz aldatzeko aukera planteatzen du

proiektuak.



Grupo Político IRABAZI DONOSTIA Talde Politikoa

Ijentea, 1, 20003 Donostia / San Sebastián
irabazi@donostia.eus - Tel. 943481717 - www.irabazidonostia.org

Horrelako terminoak erabiltzeak (landatu daitezke,  ahal den neurrian,  zenbait,  aukera planteatzen

du…)  zehaztugabetasun  moduko  batean  uzten  gaitu. Memorian,  zenbat  zuhaitz  kenduko  diren

jakiteko, eskuz zenbatu behar dira planoetako batean. Dokumentuak ez du zehazten zenbat eta zein

zuhaitz aldatuko diren, zenbat botako diren, zenbat berri landatuko diren, ez eta zuhaitz berriek

espezie autoktonoak izan beharko dutenik ere.

Batzordean,  zinegotzi  ordezkariak  esan zuen ez  zekiela  zenbat  zuhaitz  bota  ziren. Cristina-Enea

parke  enblematikoan zuhaitzak  mozteak,  zein  zuhaitz  eta zenbat  diren  jakin  gabe,  eta mozketa

horiek nola konpentsatuko diren jakin gabe, arazoak sortzen dituelakoan gaude. Horren inguruan,

konpentsazio neurri zehatzik ez egotea erlatibizatu egin zuen zinegotzi ordezkariak, argudio hauek

baliatuta:

• Parke  eta  lorategiei  buruzko ekainaren 9ko txostenaren arabera,  sokak  jartzean zuzendu

daiteke alderdi hori.

• Gobernuak konpentsazio neurriak definitzeko eta gauzatzeko konpromisoa hartu du.

Horren  haritik,  eta  aipatutako  parke  eta  lorategiei  buruzko  txostenaren  arabera,  Cristina-Enea

parkean Mundaizko hormaren ondoan irisgarritasuna hobetzeko proiektuari paisaia eranskin bat

egiteko  konpromisoa  hartzen  bada,  zuhaitzen  konpentsazioa  kontuan  hartuta,  eska  daitezkeen

minimoak beteko direla ulertzen da. Beraz, mozio honen bidez proposatu nahi dugu konpromiso

hori bete dadila.

Bestalde,  Cristina  Enea  Fundazioak  ez  du  proiektuaren  azken  bertsio  hori  jaso,  eta  ez  dakigu

Ingurumen Departamentuak  haren berri  ba  ote  duen. Ingurumen Departamentuak  eta  Cristina

Enea Fundazioak egiten dituzten jarduera eta lanekin lotuta dagoen gaia denez, bi erakunde horiek

nahitaezko  txostenak  egiteko  eskumen  formalik  ez  badute  ere,  penatzen  gaitu  proiektuari

ekarpenak  (zentzu  positiboan  edo  negatiboan)  egiteko  aukerarik  ez  izana,  zuhaitz  asko  moztea

baitakar  proiektu  horrek. Horregatik,  garrantzi  handikoa  da,  gure  iritziz,  konpentsazio  neurriak

definitzeko garaian bi erakunde horien oharrak biltzea.

Amaitzeko,  Cristina-Enea parkea F  babes mailarekin katalogatuta dago Hirigintza Ondare Eraikia

Babesteko Plan Berezian.  Azpimarratzekoa da babes horrek  baso eremuak ere barnean hartzen

dituela:  parkeari dagokionez,  haren konfigurazio orokorra, baso eremuak, soilguneak, urmaelak,

pasealeku eta zubiak, eta abar.

Hirigintza Ondare Eraikia Babesteko Plan Bereziaren 33. artikuluak agintzen du dokumentu batzuk

idatzi behar direla, katalogatutako elementu bati eragiten dion jarduketaren bat egin nahi denean.

Horrelako dokumenturik ez dago, eta egin beharko lirateke.

Horiek guztiak horrela, hau da gure

KONTROL MOZIOA

1. Donostiako Udalbatzak Udal Gobernuari eskatzen dio  Cristina-Enea parkean irisgarritasuna

hobetze  aldera  parkearen  itxitura  hormaren  alboko  bidea  egiteko  proiektuari  paisaia

eranskin  bat  egiteko,  kaltetutako  zuhaitzak  nola  konpentsatuko  diren  zehatz-mehatz

definituta.

2. Donostiako  Udalbatzak,  halaber,  Udal  Gobernuari  eskatzen  dio  Cristina-Enea  parkean

irisgarritasuna hobetze aldera parkearen itxitura hormaren alboko bidea egiteko proiektuak

kaltetutako  zuhaitzak  konpentsatzeko  neurriak  definitzeko  lanetan  Ingurumen

Departamentuak eta Cristina Enea Fundazioak parte hartzeko bideak jar ditzala. 

3. Donostiako Udalbatzak Udal Gobernuari eskatzen dio  Cristina-Enea parkean irisgarritasuna

hobetze  aldera  parkearen  itxitura  hormaren  alboko  bidea  egiteko  proiektuaren

administrazio  espedientean  sar  ditzala  eskatutako  txostenak,  Hirigintza  Ondare  Eraikia

Babesteko  Plan  Berezian  katalogatutako  elementu  bati  eragiten  dion  jarduketa  baitakar

proiektu horrek.

Sin. Loïc Alejandro,

Irabazi Donostia taldeko zinegotzia.


